
Тропарь, глас 5
<предложение митрополита Илариона: лучше на глас 4>:
Священномученик Твой, Господи, Димитрий,/ воин добропобедный показася,/ той бо, любовию к Тебе распалаемь,/ гонение и смерть мужественне претерпе./ Егоже молитвами спаси души наша.

Кондак, глас 2:
Добре во благочестии пожив/ и страдания за Христа доблественно претерпев,/ Чертога Небеснаго достигл еси,/ священномучениче Димитрие./ Темже моли Человеколюбца Бога/ грехов оставление нам даровати,/ чтущим любовию святую память твою.

Молитва
О, святый Димитрие, иерею Божий и мучениче, Отечества нашего благое прозябение, Церкве Русския похвало и украшение!
Ты во время гонения безбожнаго от сокровищницы души твоея спасительное исповедание Православныя веры изнесл еси, и людем верным пастырь добрый явился еси, душу твою за Христа и Его овцы полагая и лютыя волки далече отгоняя.
Ныне убо призри на нас, недостойных чад твоих, умиленною душею и сокрушенным сердцем тя призывающих. Умоли Господа Бога, да простит согрешения наша и избавит от адовых уз и вечнаго мучения. Утверди нас в вере святей, научи нас всегда творити волю Божию и исполняти заповеди Его. Буди пастырем нашым правило веры, воином — вождь духовный, болящым — врачь изрядный, печальным — утешитель, гонимым — заступник, юным — наставник, всем же — благосердый отец и теплый молитвенник, яко да молитвами твоими хранится Православие во Отечестве нашем и непрестанно славится в нем имя Пресвятыя Троицы, Отца и Сына и Святаго Духа во веки веков. Аминь.
